
KREATIV YONDASHUV - 0‘QUV MANBALARINI SAMARALI
YARATISHNING MUHIM OMILI

Nosirdinova Muslimaxon Abdumajit gizi
Farg ‘ona Davlat Unversiteti Pedagogika — psixologiya va
san’atshunoslik fakulteti 21.130-guruh talabasi

Anatatsiya: Ushbu magqolada yangi o‘quv dasturlari va o‘quv materiallarini
tayyorlashda o ‘qituvchining kreativligi, ta’lim sifatini oshirishda keng ahamiyat kasb
etadigan kreativ g‘oyalari, kreativ g°‘oya va tushunchalarni shakllantirish, kreativ faoliyat
jarayonlarini tashkil etish, turli g ‘oyalarni o ‘ylab topish, o ‘quvchilarda kreativ g ‘oyalarni
rivojlantirish.

Kalit so‘zlar: kreativ g°‘oya, kreativ tushuncha, o ‘quv materiallari, o ‘quv qo ‘llanmalari,
yaratuvchanlik, moslashuvchanlik, kreativlik.

Hozirgi paytda jamiyatning maktab oldiga qo'yayotgan talablari kun sayin ortib
bormoqda va bu talablarga to'g'ri yondashgan holda ularni amalda bajarish o'gituvchining
vazifasidir. Pedagogik faoliyat inson mehnatining eng murakkab sohalaridan biridir. Hozirgi
jamiyatimizda o'gituvchi eng faol pozitsiyadagi shaxs sifatida zamonaviy bilimlarini egallab
borishi, tinimsiz izlanuvchan va fidoiy bo'lishi lozim chunki, u kechiktirib bo'mas jarayon
shaxsni intellektual hamda ma'naviy qgashshoglikdan qutgarib qoladi. Hozirgi zamon
standartlarini amalga tadbiq etish o'gituvchidan nafagat yugori malakani va doimiy kasbiy
rivojlanishni, balki o'z ishiga ijodiy yondashishni talab etadi. O'gituvchining kreativligi 0'z
tajribasini gayta ko'rib chigishi va yaxshilashi hammaga ma'lum narsalarni o'zgartira olishi
va ijodiy foydalana olishi, sifat jihatdan yangiliklarni yaratishi juda katta ahamiyatga ega
bo'lib bormoqda.

Kreativlik tushunchasi(lot, ing. "create"-yaratish, "creative"yaratuvchi, ijodkor) ingliz
tilidan tarjima gilinganda ijod ma'nosini anglatadi. Kreativlikni: ijodga intilish, hayotga
ijjodiy yondashish, o'ziga doimiy tanqgidiy nazar solish va tahlil etish deyish mumkun.
Hozirgi zamon psixologiya va pedagogika lug'atlariga asoslanib o'gituvchining kreativligi
deb uning fikirlaridagi sezgilaridagi, muloqotdagi, alohida faoliyat turidagi, ijodiy
yondashish, bilish darajasi deb ta'riflash mumkun. Kreativlik insonda mavjud ma‘lumotlarni
gayta ishlab chigarish va ularni cheksiz yangi modelini yaratishga javob beradi. "Kreativlik
otasi" nomi bilan mashhur Pol Torrans to'rtta kreativlik ko‘nikmasini aniglangan. Uning
olib borgan tadgiqotlari shundan dalolat beradiki, mazkur kreativ ko'nikmalarni
shakllantirish va ularni baholash mumkun:

1. Ravonlik. Ko'plab g'oyalarni o'ylab topish ko'nikmasi ko'p degan so'zga asoslanadi.

2. Moslashuvchanlik. Turli g'oyalarni o'ylab topish ko'nikmasi o'zgartirish degan so'zga
asoslanadi.

3. O'ziga xoslik. Boshgalarga o'xshamagan, ajralib turuvchi g'oyani o'ylab topish
ko'nikmasi noyob degan so'zga asoslanadi.

4. Yaratuvchanlik. G'oyalarni kengaytirish ko'nikmasi qo'shish degan so'zga asoslanadi.

Kreativlik darslarida pedagoglardan ajoyib g'oyalarni o'ylab topish (o'ziga xoslik); ularni
kengaytirish (ishlab chiqgish); yoki boshga g'oyalar bilan solishtirish va ulardagi bog'liglikni
topish (moslashuvchanlik) talab etilganda, mazkur ko'nikmalar bir-biri bilan kesishadi.

Patti Drepeau tomonidan ham shaxsda kreativlik sifatlarini muvaffagiyatli
rivojlantirishning to'rtta yo'li ko'rsatilgan:

* Kreativ fikirlash ko'nikmasini shakllantirish;

» Amaliy kreativ harakat ko'nikmalarini rivojlantirish

* Kreativ faoliyat jarayonlarni tashkil etish;

» Kreativ mahsulot (ishlanma) lardan foydalanish.

Xorijiy pedagoglar, xususan, Patti Drapeauning fikricha, bir shaxsning aynigsa
o'gituvchining kreativligi boshgalarni ijodiy jarayonini tashkil etishga ruhlantiradi

Pedagog kreativlik potensialiga ega bo‘lishi uchun kasbiy faoliyatida quyidagilarga
e’tiborini qaratishi zarur:

- kasbiy faoliyatiga ijodiy yondashish;

- yangi-yangi g‘oyalarni yaratishda faollik ko‘rsatish;

- ilg‘or pedagogik yutuq va tajribalarni mustaqil o‘rganish;

- hamkasblar bilan pedagogik yutuglar xususida fikr almashish.

Har bir pedagogning o‘zini o°zi rivojlantirishi va o‘zini 0‘zi namoyon eta olishi bevosita
uning kreativlik qobiliyatiga egaligi bilan bog‘liq. Odatda pedagoglarning kreativlik
qobiliyatiga ega bo‘lishlari pedagogik muammolarni hal qilishga intilish, ilmiy-tadgigot
ishlari yoki ilmiy loyihalarni amalga oshirish va o‘zaro ijodiy hamkorlikka erishishlari
orqali ta’minlanadi.

Kreativ shaxsning shakllanish bosqichlari:

1-bosgich: Pedagogik, psixologiya, falsafa, estetika kabi fanlar (turkum fanlar)ning
nazariy-metodologik asoslarini o‘zlashtirish.

2-bosqich: O‘zlashtirilgan nazariy bilimlarni uzlukli va uzluksiz pedagogik amaliyot
davrida, shuningdek, amaliy mashg‘ulotlar va mustaqil ta’lim jarayonida amaliyotga tadbiq
etish ko‘nikmalarini hosil gilish.

3-bosqich: Mustaqil ravishda o‘qib-o‘rganish va ijodiy izlanish asosida hosil gilingan
amaliy ko‘nikmalarning malakalarga aylanishiga erishish.

4-bosqich Mavjud nazariy bilim, amaliy ko‘nikma va malakalarga tayangan holda kasbiy
faoliyatni samarali tashkil etishga psixologik jihatdan tayyorlanish. Pedagog tomonidan
ushbu shakllarda kasbiy faoliyatning samarali tashkil etilishi uning kreativligi gay darajaa
ekanligiga bog‘liq bo‘ladi. Kreativ fikrlash har bir ijtimoiy sohada yaqqol aks etishi
mumkin. O‘qituvchining ijodkorligi esa u tomonidan tashkil etiladigan kasbiy faoliyatni
tashkil etishga 1jodiy (kreativ) yondashuvida aks etadi o‘quvchilarda kreativlikni
rivojlantirish ta’lim mazmunini o‘zlashtirishda o‘quvchilarning bilim saviyasi, o°zlashtirish
darajasi, ta’lim manbai, didaktik vazifalariga garab, munosib ravishda o‘qitish jarayonini
tashkil etishni talab giladi. Bunda quyidagi pedagogik shart-sharoitlarga amal qilish
lozimligi nazarda tutiladi:

talabalarda kreativ faoliyatni egallash mayllarini qaror toptirish, bilish ehtiyojlarini
shakllantirish va ta’lim jarayonida mustaqillikni namoyon qilish mubhitini ta’minlash;
o‘quvchilarda ijodiy fikrlash uchun qulay imkoniyat yaratish, o‘quvchilar tomonidan bayon
gilingan turli-tuman fikrlar va g‘oyalarni bag‘rikenglik bilan gabul qilish hamda ularning
o‘quv jarayonidagi faolligini ta’minlash, har bir o‘quvchida uning ijodiy fikrlashga qodirligi
haqidagi ishonchni qaror toptirish, ularning ijodiy faolliklarini muntazam rag‘batlantirish;
o‘quv jarayonini o‘quvchi shaxsining xususiyatlari, ehtiyojlari va intellektual salohiyatidan
kelib chigqan holda individuallashtirish; o‘quvchilarda individual, kichik guruhlar va
jamoada ishlash ko‘nikmalarini shakllantirish, ularning ijodiy imkoniyatlarini kengaytirish,
ularni muammolarni hal gilishda tayyor, standart yechimlar bilan birga nostandart yechimlar
qabul qilishga undash; kreativ faoliyatni rivojlantirishning asosi bo‘lgan kognitiv bilimlarni
amalda gayta ishlab chigish va takomillashtirish imkonini beradigan interfaol mashg‘ulot
shakllari va metodlarini tanlash va tatbiq etish.Tadqiqot natijalariga ko‘ra talabalarda
kreativlik qobiliyatlarini rivojlantirishda quyidagi ish shakllaridan foydalanish muhim
ahamiyatga ega:

- ma’lumotlarni tahlil etish, tezkor qarorlar qabul qilish, jjodiy fikrlash ko‘nikmalarini
rivojlantirishga xizmat giluvchi treninglarni tashkil etish;

- tasavvurlarni va obrazli garashlarni shakllantirishga yo‘naltirilgan 1jodiy mashgqlar,
topshiriglarni bajarish;

- keyslar bilan ishlash; - guruhiy ish shakllari va debatlarni tashkil etish;

- o‘quv loyihalarini tayyorlash; - portfoliolarni shakllantirish; - kastinglar uyushtirish;

- to‘garaklar faoliyatini yo‘lga qo‘yish. O‘quvchilarda kreativlik qobiliyatlarini
rivojlantiruvchi omillar:

-kreativ fikrlash ko‘nikmalarini rivojlantirish, kreativ faollikni shakllantirish, o‘quv
jarayonini izlanuvchilik hamda muammoli tadqiqotchilik yo‘nalishlarini kuchaytirish;

- o‘quvchilarning muammolarni 1ijodiy yechish va yaratuvchilik faoliyatlarini
rivojlantirish vaziyatlarini tashkil etish;

- o‘quvchilarning kreativ faoliyat tajribasiga kasbiy zaruriyat va istigboldagi kasbiy
faoliyat mazmunining tarkibiy gismi sifatida yondashishlariga erishish.

Xulosa qilib aytganda, "Kretivlik yugumli xususiyatga egadir; kreativ bo'lish uchun kishi
ko'proqg kreativ insonlar bilan muloqgot qilishi va hamisha izlanishda bo'lishi lozim. Har
ganday ko'nikmani shakllantirish mumkun bo'lganiday, kreativ fikirlash gobilyati yoki
ko'nikmasini ham rivojlantirish mumkin. Bu bo'lajak pedagoglarga ham taallugli bo'lib,
kreativlik ustida ishlash bo'lajak pedagoglarga noodatiy tarzda fikirlashga yordam beradi.
Birog, bo'lajak pedagoglarni ruhlantirish va kreativ bo'lishga undash o'gituvchining gay
darajada malakali ekanligiga bo'lig. Kreativlik bo'yicha olib borilgan tadgiqotlar va
kreativlik ko'nikmasini shakllantirishda go'llanma sifatida xizmat giladi. Bu auditoriyadagi
muhit, bo'lajak pedagoglarda fikirlash tarzining shakllanishi, o'gituvchining yondashuv va
strategiyalari elementlarini o'z ichiga oladi".

FOYDALANILGAN ADABIYOTLAR:

1. Muslimov N.A. "Bo'lajak kasb ta'lim o'gituvchilarini kasbiy shakllantirish™
/Monografiya. - T.: Fan, 2004.

2. Muslimov N.A. "Kasb ta'limi o'gituvchilarining kasbiy kompotentligini shakllantirish
texnologiyasi" /Monografiya. -T.: "Fan va texnologiya" nashriyoti, 2013.

3. Drapeau Patti. Sparking student creativity (practical ways to promote innovative
thinking and problem soving). - Alexandria - Virginia, USA: ASCD, 2014.

4. Tolipov O'.Q., Usmonboyeva M. "Pedagogik texnologiya: nazariya va amaliyot". -T.:
"Fan", 2005.

5. Sayidahmedov N. "Pedagogik mahorat va pedagogik texnologiya". - T.: 2003.



